
28.10.2018 - 30. Domëgna dal Ann - Gnissant, Dé dai Morc nr. 48

Enformaziuns y Comunicaziuns
Preparaziun al Bato: La Uniun dles Ëres dla valada enviëia ala preparaziun al Bato, 
en sabeda ai 10 de novëmber dales 15:00 ales 17:00, te salf de calogna da San 
Ciascian. Prenotaziuns al numer 0471/849372.

Oferta: La oferta dla funziun da Gnissant dômisdé jará desco i ultimi agn ala Uniun 
de San Vinzenz, co dij belo damperfora en bel iolan dla bona man.

Scora por geniturs: Le Zënter Families enviëia ala secunda pert dla scora por geniturs 
con mituns da 6 a 10 agn. Referënta é la ddra. Margarethe Mayr. Al sará trëi sëres, 
dagnora de dédolönesc ales 20:00, te calogna basete: ai 6/11 nen vára dal monn dal 
möt da 6 a 10 agn, ai 13/11 dal compit dai geniturs, ai 20/11 dal raport danter geniturs 
y mituns. Iscriziuns anter i 4/11 pa Helga al 333/2181049 o helga.rubatscher@rolmail.
net. Cost por sozi: 30,00€ a genitur o 50,00€ a pêr; i atri paia 35,00€ resp. 55,00€.

Uniun dles Ëres: La Uniun dles Ëres organisëia en curs da cujiné cern y pësc con 
Walter Daverda. Le curs vën tigní ai 14 y 15 de novëmber ales 19:00, tal Hotel 
Riposo al Bosco. Prenotaziuns pa Annamaria de Lex al 334/6102551.

Barantli: En lönesc ai 29 d’otober él i paurs de Mareo co dá fora barantli, tla plaza 
sora la nodadoia corida. Chi co n’ô, pó jí a s’an dô. Al sará da paié val’.

Sorvisc ai Jogn: Le SaJ lascia alessëi che l’ofize da Picolin y i locai dai jogn dla valada 
é slüc tl’edema dai 29 d’otober ai 1. de novëmber. Le Saj.un sö La Ila resta davert.

Bal: Ai 10 de novëmber dales 19:00 ennant vëgnel organisé te salf dles manifestaziuns 
d’La Val en bal de gala  - da pert dal Cor dles Ëres d’Al Plan y le Cor Raiëta d’La Val, 
cole sostën de Badiamusica. Na sëra plajora con ”Wiener Tanzmusik”, sonada da na 
orchestra d’archëc y stromonc a fle. Prenotaziuns por la cëna al 349/2303591.

Mostra: ”I mituns vëiga, alda, sont... ince cösta é violënza”. Cösc é le titul de na mostra 
sön la violënza assistida, co sará da odëi te Raiun Sozial da Picolin dai 29 d’otober 
2018 cina ai 19 de jená 2019 dertan i orars de daorida. Ai 14 de novëmber sarál lapró 
en referat con Giuliana Franchini, co tematisëia la violënza assistida: canche mituns 
mëss assistí a ac de violënza sön porsones che ai ti ô bun.

Gran Chidlada: En domëgna ai 11 de novëmber ta Runcac, con scuadres da 4 
porsones; por uniuns, dites, istituziuns, classes dal comun de Mareo. Iscriziuns ta 
Runcac al 0474/501068 por 60,00€ a scuadra (da paié danfora). Al é da dé dant 
ennoms de uniun y partezipanc, y ann de nasciüda. Le davagn jará por le Cor de Dlijia.

Dal Vagnele dô San Merch 10, 46-52
En chël tomp 46canche Gejú â lascé Ierico con sü discepui 

y con na gran meja de jont, êl en petler vêrc sonté sön ur’ de 
strada, Bartimèo, le fi de Timèo. 47Pornanch’al â aldí, ch’al ea 
enló Gejú da Nàzaret, ál motü man da scraié dadalt: Fi de 
Davìde, Gejú, mënete picé de me! 48Trec le bronterâ ch’al dea 
scuté. Mo al scraiâ ciamó plü dassënn: Fi de Davìde, mënete picé de me! 49Gejú é 
sté chit y á dit: Cherdédele ca! Ai á cherdé le verc y ti á dit: Ais coraje, lea sö, al te 
chërda. 50Danló ál sciüré demez so mantel, é salté sö y ti é jü pormez a Gejú. 51Gejú 
l’á damané: Ci dessi pa fá por te? Le verc á rospognü: Rabuni, ch’i pói endô odëi. 
52Danló ti á Gejú dit: Vá! Töa fede t’á salvé. Te chël momont ál endô odü, y al ti é jü 
dô a Gejú sön so tru. Parora dal Signur. Lalt a te, Gejú Crist!

Vá, Töa fede t’á salvé!

Ognissanti
Penso ai Santi, e mi vengono in mente dei supereroi 
capaci di fare ogni cosa. Ascolto poi la loro storia e 
mi accorgo che sono stati come noi: hanno avuto le 
nostre debolezze e le nostre speranze. Però hanno 
preso sul serio il Tuo Vangelo ed hanno cercato di 
metterlo in pratica, confidando in Te. La santità non 
è un privilegio per pochi, ma una strada sulla quale 
chiami tutti noi. (Parola Amica)




